
Бұл жұмыста Каспий алабының оңтүстік-шығыс бөлігі Ембі аймағындағы мұнай кен 
орнының юра шөгінділеріндегі мұнайтүзуші таужыныстардың органикалық геохимиялық 
ерекшеліктері, көмірсутек түзу әлеуеті және керогеннің жетілу дәрежесі бағаланды. 
Зерттеу аймағынан алынған жеті жынысөзек (керн) үлгілеріне Rock-Eval 6 Turbo пиролиз 
талдауы жасалынды. TOC, S1, S2, S3, Tmax, өнімділік индексі (PI), сутектік (HI) және от-
тектік (OI) индекстер анықталды. Алынған мәліметтер Ван Кревелен диаграммасы және 
басқа геохимиялық корреляциялар негізінде талданды. Талданатын үлгілердегі жалпы 
органикалық көміртек мәндері 0,11% пен 6,25% аралығында өзгерді, бұл мұнай түзу әлеу-
етінің әлсізден тамаша дәрежеге дейін өзгеруін көрсетті. Генетикалық потенциал S1+S2 
қорытындысы бойынша үлгілердің бір бөлігі негізінен газ түзуге қабілетті болса, екі үлгі 
орташа, ал қалған үлгілер жақсы мұнайтүзуші қасиетке ие болды. Ван Кревелен диаграм-
масы бойынша кероген негізінен II-III (мұнай-газға бейім) және III (газға бейім) типтерге 
жатады. Органикалық заттардың термиялық дәрежесі Tmax (415–435 °C) және өнімділік 
коэффициенті (0,17–0,4) мәндері органикалық заттың жетілмеген-ерте жетілген сатыда 
екенін көрсетті. Ембі аймағының юра шөгінділері айтарлықтай өзгермелі мұнай-газ түзу 
әлеуетіне ие. Алынған геохимиялық сипаттамалар бұл аймақтың мұнай-газ жүйелерінің 
геологиялық моделін жасауға және іздеу-барлау жұмыстарының басым бағыттарын не-
гіздеуге мүмкіндік береді.

ТҮЙІН СӨЗДЕР: Каспий алабы, Ембі аймағы, органикалық геохимия, Рок-Эваль пиро-
лизі, жалпы органикалық көміртек, TOC, кероген, мұнай түзу әлеуеті, термиялық жетілу.

В данной работе оценены органико-геохимические особенности, углеводородный по-
тенциал и степень зрелости керогена нефтематеринских пород в юрских отложениях 
нефтяного месторождения Эмбинского района юго-восточной части Прикаспийского бас-
сейна. Для семи образцов керна юрских отложений, отобранных в районе исследования, 
проведен пиролизный анализ Rock-Eval 6 Turbo. Определены TOC, S1, S2, S3, Tmax, индекс 
продуктивности (PI), водородный (HI) и кислородный (OI) индексы. Полученные данные 
были проанализированы на основе диаграммы Ван Кревелена и других геохимических кор-
реляций. Значения общего органического углерода в анализируемых образцах варьирова-
лись от 0,11% до 6,25%, что указывает на изменение нефтематеринского потенциала 
от слабого до отличного. По суммарному генетическому потенциалу S1+S2 часть образ-
цов показала способность в основном к генерации газа, два образца – среднюю, а осталь-
ные образцы обладали хорошими нефтематеринскими свойствами. Согласно диаграмме 
Ван Кревелена, кероген относится преимущественно к типам II-III (склонный к нефте- и 
газообразованию) и III (газоматеринский). Степень термической зрелости органическо-
го вещества, определяемая значениями Tmax (415–435 °C) и индекса продуктивности 
(0,17–0,4), указывает на незрелую–раннезрелую стадию. Юрские отложения Эмбинского 
района обладают значительным и изменчивым нефтегазогенерационным потенциалом. 
Полученные геохимические характеристики позволяют создать геологическую модель 
нефтегазовых систем этого района и обосновать приоритетные направления поиско-
во-разведочных работ.

КЛЮЧЕВЫЕ СЛОВА: Прикаспийский бассейн, Эмбинскии район, органическая геохи-
мия, пиролиз Rock-Eval, общий органический углерод, TOC, кероген, нефтематеринский 
потенциал, термическая зрелость.

This work assesses the organic geochemical characteristics, hydrocarbon generation 
potential, and maturity level of kerogen in the source rocks of the Jurassic deposits at an oil field 
in the Emba area of the south-eastern Precaspian Basin. Rock-Eval 6 Turbo pyrolysis analysis 
was performed on seven core samples of Jurassic sediments collected from the study area. 
TOC, S1, S2, S3, Tmax, Production Index (PI), Hydrogen Index (HI), and Oxygen Index (OI) were 
determined. The obtained data were analyzed based on the Van Krevelen diagram and other 
geochemical correlations. The Total Organic Carbon values in the analyzed samples varied 
from 0.11% to 6.25%, indicating a range of source rock potential from poor to excellent. Based 
on the total genetic potential S1+S2, some samples showed a primary ability for gas generation, 

two samples exhibited moderate potential, and the remaining samples possessed good source 
rock properties. According to the Van Krevelen diagram, the kerogen belongs predominantly to 
types II-III (oil- and gas-prone) and III (gas-prone). The thermal maturity degree of the organic 
matter, indicated by Tmax values (415–435 °C) and the Production Index (0.17–0.4), suggests 
an immature to early mature stage. The Jurassic sediments of the Emba area possess significant 
and variable oil and gas generation potential. The obtained geochemical characteristics enable 
the construction of a geological model of the petroleum systems in this area and provide a basis 
for justifying the priority directions of exploration activities.

KEYWORDS: Precaspian Basin, Emba area, organic geochemistry, Rock-Eval pyrolysis, Total 
Organic Carbon, TOC, kerogen, source rock potential, thermal maturity.

 
іріспе. Мұнай өндіру Қазақстан Республикасы экономикасының негізгі 
және ең динамикалық секторы болып табылады. Зерттеулер бойынша дәлел-
денген мұнай қоры 4,1 триллион тонна, газ 2,7 триллион м3 [1]. Зерттелген 

мұнай мен газ қорының басым көпшілігі Каспий алабында шоғырланған. Каспий 
алабында 120-дан астам мұнай және газ кен орындары бар және Қазақстан көмір-
сутек қор мөлшерінің 80% -ын осы шөгінді бассейн құрайды (1-сурет, а). Жалпы 
алғанда елдегі мұнай өндірудің 44% және газ өндірудің 49% осы аймаққа тиесілі. 
Аймақта геологиялық барлау жұмыстарын тиімді жүргізу үшін осы алаптың  шө-
гінді моделінің ғылыми негіздерін дамыту қажет. Аталған мұнайлы таужыныста-
рының әлеуеттерін бағалау және органикалық геохимиялық ерекшеліктерін де 
зерттеу арқылы бұл салада академиялық және өнеркәсіптік маңызды ақпараттар 
алуға болады [2, 3].

Зерттеу аймағы әкімшілік жағынан Батыс Қазақстанда Атырау қаласынан 
оңтүстік-шығысқа қарай 170 км жерде және Каспий теңізінің солтүстік-шығыс 
жағалауында орналасқан Ембі аймағындағы кенорны болып табылады. Ембі аймағы 
Каспий алабының негізгі мұнай-газды аймақтарының бірі болып табылады. Ембі 
аймағының мұнай және газ ресурстары 5-тен 12 миллиард тонна мұнай мен 2-ден 
6 триллион м³ табиғи газға дейін өзгереді. Кен орнының геологиялық құрылымын 
пермь, юра, бор, палеоген және төрттік кезеңдерінің шөгінділері қалыптастырады 
және олар тектоникалық жағынан тұзды күмбез құрылымына байланысты болып 
келеді. Зерттеу аймағында барлау бұрғылау жұмыстары 1960 жылдары басталды 
және сол жылы зерттелген мұнай кен орны ашылды. Іздеу жұмыстары 1960-1982 
жылдар аралығында жүргізілді. Аймақтың тектоникасына сәйкес тұзды күмбезді 
құрылымға ие. Мұнай кен орнында палеозойлық, мезозойлық және кайнозойлық 
шөгінділерінде бұрғылау ұңғымалары бұрғыланды. Қималарда пермь, триас, юра, 
бор, палеоген және төрттік жасындағы жыныстар анықталды. Мұнай, газды шөгінді 
жыныстардың келловейге және мұнайлы шөгінді жыныстардың орта юраға және 
триаска тиесілі екендігі анықталды (1-сурет, ә) [4,5].

Бұл жұмыста Каспий алабының оңтүстік-шығысындағы Ембі аймағында орна-
ласқан мұнай кен орнындағы мұнай түзуге қабілетті шөгінді жыныстардың органи-
калық геохимиясы мен мұнай геологиясының ерекшеліктерін зерттеу мақсат етілді. 
Алынған жаңа мәліметтер құрылым ішіндегі кероген қасиеттерінің өзгергіштігін 
және мұнай-газ түзілу әлеуетін анықтауға мүмкіндік береді, бұл аймақтың мұнай-
газ жүйелері моделін нақтылау үшін негіз болады.

К

1-сурет – а) Қазақстанның мұнай және газ кен орындары [1],  
ә) геологиялық кесім және стратиграфиялық бағана [3]

а) ә)

Зерттеу материалдары мен әдістері
Зерттеу аймағынан юра жасындағы шөгінділерден 7 жынысөзек (керн) үлгілері 

бойынша жүргізілген органикалық геохимиялық зерттеулер жасалынды. Органика-
лық талдауларға жалпы органикалық көміртек (TOC-Total organic carbon), Рок-Эваль 
(Rock-Eval) пиролиз әдісі жатады. Бұл талдаулардың нәтижелеріне сәйкес мұнай-
лардың органикалық геохимиялық ерекшеліктері анықталды. Зерттеу алаңындағы 
мұнай кен орнындағы мұнай түзуші таужыныстың қалыптасу ортасы, мұнай түзуші 
таужыныстың литологиясы және термиялық жетілуі, кероген типі, көмірсутек ге-
нерациясы температурасы, көмірсутектің миграцияланған немесе автохтонды бо-
луы бағаланды.

Rock-Eval 6 Turbo пиролизаторында жынысөзек үлгісін талдау үшін ұнтақталған 
үлгі (20-40 г) алдымен пиролиз үшін инертті азот атмосферасында 300°C-тан 650°C-
қа дейін қыздырылады. Пиролиз нәтижесінде жалпы органикалық көміртек (TOC), 
мұнайлы жыныстардың тау жыныстарында бос күйінде кездесетін көмірсутектердің 
мөлшері (S1), керогеннің термиялық ыдырауынан бөлінетін көмірсутектердің мөл-
шері (S2), керогеннің термиялық ыдырауынан бөлінетін көмір диоксидінің мөлшері 
(S3), S2 ең жоғары нүктеге жеткендегі температура мәні (Tmax) анықталды [6].

Жалпы органикалық көміртек (TOC) мұнай түзуші тау жыныстарының сапасын 
анықтаудың маңызды параметрі болып табылады. Көміртек тау жыныстарының 
барлық органикалық компоненттерінде, атап айтқанда, керогенде, битумда және 
көмірсутектерде кездеседі [6]. Мұнай түзуші тау жыныстарында экономикалық 
тұрғыдан тиімді мөлшерде мұнай алу үшін белгілі бір мөлшерде органикалық зат-
тар болуы керек. Жалпы органикалық көміртек - тау жыныстарындағы керогеннен 
алынған көміртектің және тау жынысындағы қалдық көміртектің қосындысы [7, 8]. 
Қабаттың мұнай немесе газ әлеуеті оның көміртегі құрамымен байланысты. Жалпы 
органикалық көміртек талдауы әдетте қабаттың көмірсутектерді өндірудің жалпы 
әлеуетін бағалау үшін жүргізілетін алғашқы талдау болып табылады. Органикалық 
көміртек бейорганикалық көміртектен құрамы бойынша ерекшеленеді. Органикалық 

1-кесте – Жалпы органикалық көміртек құрамы бойынша негізгі жыныстардың жіктелуі

көміртек биогендік заттардан, ал бейорганикалық көміртек минералды заттардан 
алынады. Бейорганикалық көміртек – тотыққан көміртектің бір түрі, әдетте каль-
ций, магний немесе карбонатты жыныстарда жиі кездесетін басқа элементтермен 
біріктіріледі [9, 10].  

Жалпы органикалық көміртек (TOC) талдауы органикалық заттардың байлығын 
көрсетеді. Жалпы органикалық көміртек (TOC) мәндері төмен тау жыныстары үл-
гілеріне  әрі қарай талдау жасалынбайды, себебі бұндай тау жыныстардың мұнай 
түзу әлеуәті өте нашар немесе тіпті болмайды. Осы себепті мұнай түзуші тау жы-
ныстардың талдауын бастамас бұрын әртүрлі қондырғылардан алынған үлгілердің 
TOC нәтижелерінің талдауы жүргізіледі. Мұның мақсаты – бассейндегі түзілімдердің 
жалпы сипаттамаларын анықтау және мұнай мен оның туындыларын анықтау [7, 8].

Жалпы органикалық көміртек (TOC, %) тау жынысы үлгісіндегі органикалық 
көміртектің мөлшерін анықтайды және кероген мен битумды қамтиды [11]. Эко-
номикалық тұрғыдан тиімді мұнай жинақталуы үшін қажетті жалпы органикалық 
көміртек мәндерін зерттеушілер 1-кестеде жіктеген.

Органикалық заттардың құрамы. Шөгінділердегі органикалық заттардың 
құрамы әдетте органикалық көміртектің салмақтық пайызы ретінде көрсетіледі 
[14]. Дегенмен, кероген құрамында басқа элементтердің, атап айтқанда сутегінің 
(3-10%), оттегінің (3-20%), азоттың (0-4%) және күкірттің (0-4%) айтарлықтай 
мөлшері бар. Бұл элементтердің үлесі тұрақты емес, бірақ органикалық заттар-
дың көзіне, сақталу мәртебесіне, жасына және жетілуіне байланысты. Егер жалпы 
керогеннің көміртек мөлшері белгілі болса, шөгіндідегі органикалық заттардың 
мөлшерін келесі теңдеуден алуға болады [15]:

Органикалық зат % = Жалпы органикалық көміртек 
(TOC)  * 100 / (салм. % C кероген мөлшері)                           (1)

Термиялық жетілмеген шөгінділерде керогеннің (органикалық заттардың) 
мөлшері әдетте кероген түріне байланысты TOC-ні 1,25-1,48-ге көбейтуге тең [9].

Органикалық заттардың түрі. Рок-Эваль талдауларынан алынған мәндерді 
пайдалана отырып, кероген түрлерін, демек, органикалық заттардың түрлерін 
анықтауға болады. Кероген түрі екі индекспен сипатталады: сутегі және оттегі 
индекстері. Бұл индекстер органикалық заттардың көптігіне тәуелді емес және 
негізінен кероген құрамымен байланысты. Сутегі индексі (HI = S2/TOC) S2 мәнін 
органикалық көміртек мөлшеріне бөлу арқылы алынады, ал оттегі индексі (OI = 

Томас жіктеуі [12] 

Жалпы органикалық 
көміртек (TOC, %)

Мұнай түзуші 
жыныстардың әлеуеті

0,5< әлсіз
0,5-1 орташа
1-2 жақсы
2-4 өте жақсы
>4 тамаша

Краус пен Паркер жіктеуі 
[13]

0,5< әлсіз
0.5-1 орташа

1> жақсы

S3/TOC) S3 мәнін органикалық көміртектің жалпы мөлшеріне бөлу арқылы алына-
ды. Керогеннің элементтік талдауынан алынған атомдық H/C және O/C мәндерін 
HI және OI-мен тікелей байланыстыруға болады. Атомдық H/C және O/C мәндерін 
Ван Кревелен диаграммасына қолдану арқылы кероген түрлерін (I, II және III 
типті) анықтауға болады [9].

I типті кероген жоғары H/C қатынасымен (1,5–1,8) және O/C қатынасымен 
<0,1 сипатталады [9]. I типті кероген балдырлардан тұрады. I типті кероген көл-
дерде жиналады [16].

II типті кероген жоғары H/C және төмен O/C қатынасын көрсетеді (H/C қаты-
насы шамамен 1,0 және 1,3 аралығында). Керогеннің бұл түрі әдетте фитоплан-
ктон, зоопланктон және микроорганизмдер (бактериялар) қоспасынан пайда бо-
лып теңіз шөгінділерінде жиналады [9]. 

III типті керогендердің H/C қатынасы төмен (әдетте 1,0-ден аз) және O/C қа-
тынасы жоғары (0,2 немесе 0,3 дейін). Бұлар құрлық өсімдіктерінен алынады және 
өсімдік қалдықтарының көп мөлшерін қамтиды [9]. Микроскоп астында III типті 
кероген құрамында витринит қалдықтары бар аморфты цементтен тұрады [17]. 

Органикалық заттардың жетілу деңгейі. Рок-Эваль талдаулары кезінде пиролиз 
жылуы жетілудің көрсеткіші ретінде пайдаланылуы мүмкін. Tmax - пиролиздің ең жоға-
ры температурасын көрсететін параметр. Ол керогеннің термиялық ыдырауы кезінде 
ең көп көмірсутек бөлінген жағдайдағы температураны көрсетеді. Tmax мәні тереңдіктің 
артуымен артады. Tmax мәні 430°C-тан төмен болғанда, ол диагенездік аймақты, ал 430-
465°C аралығында болғанда, ол катагенездік аймақты көрсетеді [9,18,19].

Мұнай түзуші таужынысының әлеуеті (потенциалы). Мұнай түзуші таужы-
нысының әлеуеті туралы ақпарат Рок-Эваль пиролизінің деректерін пайдалану 
арқылы алынады. Рок-Эваль пиролизінде S1 мәні көмірсутектерге бірден айналуы 
мүмкін генетикалық потенциал мөлшерін, ал S2 мәні керогеннің термиялық ыды-
рауы нәтижесінде бөлінетін көмірсутектерді көрсетеді. Генетикалық потенциал 
мұнай түзуші таужынысының бір тоннасына шаққандағы көмірсутектердің кило-
грамммен есептегендегі мөлшерін көрсетеді. Тиссот және Уэльте [9] мәліметтері 
бойынша, бастапқы жыныстың жіктелуі келесідей:

1)	 (S1+S2) < 2 мг КС/ г таужынысы - мұнай түзуші таужыныс бола алмайды, 
бірақ табиғи газ түзуші таужынысы болуы мүмкін.

2)	 2 < (S1+S2) < 6 мг КС/ г таужынысы - орташа дәрежеде мұнай түзуші та-
ужыныс болуы мүмкін.

3)	 (S1+S2) > 6 мг КС/ г таужынысы - жақсы мұнай түзуші таужыныс болуы 
мүмкін.

Геохимиялық ерекшеліктерді анықтау үшін барлық тау жынысы үлгілерінен 
20-40 гр ұнтақ үлгілер дайындалды. Бұл үлгілердің талдаулары «КМГ Инжини-
ринг» ЖШС Атырау филиалындағы мұнай, су және кернді геохимиялық зерттеу 
зертханасында және Томск мұнай және газ зерттеулері жобалау институты зертха-
насында (Томск, Ресей) жасалынды [18, 20]. 

Нәтижелер және талқылау
Каспий алабының оңтүстігіндегі Ембі аймағында орналасқан мұнай кен ор-

нындағы шөгінді жыныстардың органикалық геохимиясы мен мұнай түзу қасиет-

тері зерттелді. Зерттеу аймағындағы юра жасындағы шөгінділерден 7 жынысөзек 
(керн) үлгілері бойынша жүргізілген органикалық геохимиялық зерттеулер, 
Рок-Эваль пиролизі, нәтижесінде органикалық зат мөлшері мен зерттелген тау 
жыныстарының көмірсутек түзу әлеуеті, органикалық зат түрі, органикалық 
заттың термиялық жетілуі бағаланды. 

Зерттеу үлгілерінің жалпы органикалық көміртек (TOC) мөлшерлері 0,11% пен 
6,25% (орташа 1,60 %) аралығында өзгерді. Зерттелген үлгілер әлсізден тамашаға 
дейінгі мұнайтүзуші таужыныстардың әлеуетін көрсетті. 

Мұнайтүзуші таужыныстардағы бос күйінде кездесетін көмірсутектердің 
мөлшері S1 мәні 0,17-4,55 мг КС/ г тау жынысы аралығында болды (2-сурет, а). 
Бұл мәндерден юра жасындағы   жыныстардың жалпы алғанда  мұнай әлеуеті 
нашардан тамашаға дейін өзгеретін ауқымда бар екендігі түсінілді. 

Мұнайтүзуші таужыныстардың S2  мәндері 0,24-21,48 мг КС/г тау жынысы 
аралығында болып нашардан тамаша дәрежеге дейін мұнай әлеуетіне ие екендігі 
анықталды (2-сурет, ә). 

Сонымен қатар барлық үлгілерде S2-нің S1-ден басым болуы зерттеген 
мұнайтүзуші таужыныстардың жақсы бір мұнайтүзуші таужыныстардың болғанын, 
көмірсутектерде қандай да бір ластанудың болмағанын көрсетеді. 

S1+S2   тау жыныстардың мұнай әлеуеті мәндері 0,41 және 26,03 мгКС/г тау 
жынысы аралығында, орташа S1+S2=25,888 мгКС/г тау жынысы. Бұл мәндерге 
сәйкес зерттелген №№1, 4 және 7 үлгілер мұнайтүзуші жыныс бола алмайды, алайда 
газ түзуі мүмкін. №2 және №5 үлгілер орташа дәрежеде мұнай түзуші таужыныс 
болуы мүмкін. Қалған үлгілер №3 және №8 жақсы  дәрежеде мұнайтүзуші тау 
жыныс қасиетіне ие болғандығы анықталды. 

Өнімділік индексі (PI) 0,17 және 0,4 аралығында өзгереді (2-сурет, б). 
Талданылған тау жыныстары (керн) үлгілерінің Tmax мәндері 415-4350С аралығында 
өзгереді (2-сурет, в).Зерттелген үлгілердің HI мәні 128-344 мг КС/г TOC 
аралығында өзгеріп бұл гумус-сапропел типті органикалық заттарды көрсетеді 
(2-сурет, г). 

S1+S2 және TOC графигі бойынша үлгілер №№1, 4 және 7 нашар, №2 және 
№5 үлгілер  орташа дәрежеде, қалған үлгілер №3 және №8 жақсы  дәрежеде 
мұнайтүзуші тау жыныс қасиетіне ие болғандығы дәлелденді (3-сурет).  

Сутектік индексіне (HI) сәйкес зерттелген үлгілердің 57%-ының 50-200 мг 
КС / г TOC аралығында орналасқанын және басқа жағдайлардың қолайлы болуы 
жағдайында бұл үлгілердің көпшілігінің негізінен газ өндіре алатынын көрсетеді. 
Зерттелген үлгілердің 28.6 %-ы 200-300 мг КС / г TOC аралығында мұнай және 
газ түзілуін көрсетеді. Үлгілердің 1.4 %-ы 300-600 мг КС / г TOC мәніне ие және 
органикалық зат түрлері де мұнай түзе алады.

Бұл жұмыста, кероген типтері сутектік индексі-оттектік индексі арқылы жасалынған 
Ван Кревелен диаграммасына негізделіп анықталды. HI және OI нәтижелерінен, Ван 
Кревелен диаграммасынан №3 үлгінің II-III тип (мұнай-газға бейім) және қалған 
үлгілердің III тип (газға бейім) аралығында екендігі анықталды (4-сурет).

Зерттелген үлгілердің 57%-ының жетілмеген (< 430°C) екендігін және 43%-
ының ерте жетілген 430-дан 435° C аралығында екендігін көрсетті (5-сурет). 

PI және Tmax  мәндері үлгілердің термиялық тұрғыдан толық жетілмеген 

екендігін көрсетеді және жалпы алғанда негізгі көмірсутек өндіру сатысының 
басында екендігіне сілтеме жасайды.

Қорытынды
1.	 Негізгі геохимиялық параметрлер болып органикалық заттардың 

мөлшері, сәйкесінше мұнай-газ түзуші тау жынысының әлеуеті, керогеннің түрі 
және органикалық заттардың жетілу дәрежесі саналады. Осы параметрлерге 
қарай зерттеу аймағындағы юра жыныстарының көмірсутек түзу әлеуеті және 
геохимиялық қасиеттері анықталды. 

2.	 Зерттеу аймағынан алынған жынысөзек өрнектеріне жасалынған пиролиз 
анализінің нәтижесіндегі жалпы органикалық көміртек (TOC)  мәндері 0,11%-
6,25% (орташа 1,60 %) аралығында өзгеріп, бұл олардың өте нашардан өте жақсы 
мұнай түзуші қасиетке ие екенін көрсетті. 

3.	 S2 мәндері (0,24-21,48 мг КС/г жыныс) бойынша жыныстардың әлеуеті 
нашардан тамашаға дейін, ал S1+S2 қорытындысы бойынша №№1, 4 және 7 
үлгілер мұнайтүзуші жыныс бола алмайды, алайда газ түзуі мүмкін. №2 және №5 
үлгілер орташа дәрежеде мұнай түзуші таужыныс болуы мүмкін. Қалған үлгілер 
№3 және №8 жақсы дәрежеде мұнайтүзуші тау жыныс қасиетіне ие болғандығы 
анықталды. 

4.	 №3 үлгі органикалық заттың типі негізінен II-III (мұнай-газға бейім) 
және қалған үлгілер III (газға бейім) тип аралығында, ал термиялық жетілуі Tmax 
(415–435°C) және өнімділік индексі PI (0,17–0,4) мәндері бойынша зерттелген 
7 жынысөзек үлгілерінің жетілмеген-ерте жетілген дәрежеде болғандықтары 
сипатталды. №3 үлгі жақсы  дәрежеде мұнайтүзуші тау жыныс қасиетіне ие, 
алайда термиялық жетілмеген яғни мұнай түзу үшін термпература жеткіліксіз. 
Қалған үлгілер газтүзуші тау жыныс қабілетіне ие, Tmax температура 465°C жеткен 
кезде зерттелген жыныстардан газ түзілуі мүмкін.

5.	 Бұл зерттеулердің жүргізілуі органикалық заттардың түрін, шөгінді түзілу 
орталарының геохимиялық жағдайларын және органикалық жетілуін анықтау 
арқылы олардың көмірсутек әлеуеттерін ашып, тақырыптың түбегейлілігін одан әрі 
арттырды.

6.	 Алынған нәтижелерді пайдалана отырып зерттеу аймағына қатысты мұнай 
түзуші жыныстардың құрылымдарын анықтауға және мұнай жүйелерінің геологиялық 
модельдерін жасауға негіз болып табылады. 

3-сурет – S1+S2 және TOC графигі

     4-сурет – Ван-Кревелен диаграммасы               5-сурет - HI және Tmax графигі

